
Zvinangwa zvidiki zvechidzidzo [Nguva ichatora chidzidzo: maminetsi 45-60]

• Vadzidzi vanogona kutaurirana paWhatsApp,
• Vadzidzi vanonzwa manyuku-nyuku uye kusimudzirwa kuziva kuti zvishandiswa zvebetsero zvakaita seWhatsApp zvinogona kushandiswa pakutaurirana nevanhu.
Zvamunofarirwa kuva nazvo:
 Mabhiro, bepa nemapepa anonamisa
Nharembozha yechizvino-zvino
Mibairo midiki
Zvikwangwani zvitatu zveWhatsApp 
Mazwi akanyorwa pabepa rinopihwa vadzidzi
Chikwangwani chemitengo
Chenjedzo yekuchengetedzwa kwemashoko paindaneti,
Mifananidzo yakachekwa.
NHANGANYAYA / MASHOKO PAVANHU VAVIRI / MASHOKO KUBVA KUBOKA / ZVAUNOZVISHANDISA SEDUNGAMUNHU/ CHENGETEDZO/ MUTENGO/ DZOKORORO
Parura zvidzidzwa zveWhatsApp 
Ratidza vadzidzi mifananidzo yeWhatsApp yakachekwa uye ita kuti vaitsvage panharembozha dzavo. 
Bvunza: “Pane angaziva here kuti ichi chii?” “Chinoita basa rei?” 
Ipa tsananguro pfupi yeWhatsApp: 
• “WhatsApp inoita kuti zvive nyore kubatana nekutaurirana nevanhu; mhuri, shamwari nevadyidzani”. 
• “WhatsApp inoita mabasa ebetsero ekufambisa mashoko, inoda kufanana neSMS, asi WhatsApp inogoneka kutuma mazwi okutaura, mifanaidzo uyewo kutumira mashoko kumapoka evanhu vakawanda nguva imwe. 
• WhatsApp inoshandisa bhanduro redhata reindaneti pachinhambo chebhanduro remari. Izvi zvinoreva kuti inogona kusadhura pakutuma mashoko uyewo kuva pedo kana kure nemunhu waunotumira mashoko hakunei nechekuita nemutengo”. 

Ita kuti betsero yacho ive inofambirana nehupenyu! 
• Taura nyaya yako inoratidza betsero yeWhatsApp kwauri (mudzidzisi), shamwari dzako nemhuri. Imwe yemienzaniso inosanganisira: 
• kubatana nemapoka makuru evanhu vanoita zvemabhizimusi/ vaunodyidzana navo /vaunodzidza navo / vanotenga kwauri / shamwari / mhuri, kushambadza zvigadzirwa, kupakurirana mazano, kutaurirana nezve humbowo hwekuchikoro kana kuti mabasa okuita aunopihwa nemudzidzisi muzvidzidzo zvechikoro kana kupakurirana nhau.
 • Ipa mienzaniso chaiyo kana nyaya dzekuti WhatsApp inogona kushandiswa sei. 
Ita kuti WhatsApp ienderane netarisiro yemuhupenyu hwevadzidzi
Tauriranai nevadzidzi kuti WhatsApp inogona kubatsira sei muhupenyu hwavo: 
• Bvunza: “Ndezvipi zvaungada kuita uchishandisa WhatsApp muhupenyu mako?” Vape pfungwa dzako zvichibva nezvavanotarisira. 
• Bvunza: “Ndechipi chinonyanya kukunakidza uye kukufadza pakudzidza nezve WhatsApp?”
 Rangarira: kushandidzana kwekudzidza nenhaurirano nezviitwa muchidzidzo, dzokera shure kusvika pachidzidzo chebetsero nemabasa eindaneti muhupenyu hwevadzidzi. Izvi zvinoita kuti zvidzidzo zvienderane uye zvivanakidze.
Zviitwa: Kutumira mashoko akanyorwa kuchiitwa nevanhu vaviri
Apa panoda kuita! 
Tsanangura: “Ikozvino ndiri kuda kuti muedze kushandisa WhatsApp iri munhare dzenyu.” 
Varatidze kushandiswa kweWhatsApp: Chikwangwani chekutumirana mashoko akanyorwa kwevanhu vaviri. 
• Tsanangura: “Bepa guru iri riri kuratidza nhanho dzamunotora kuti mutumirane mashoko akanyorwa muri vaviri.” 
• Batsira vadzidzi vako uchivaratidza panharembozha dazavari kushandisa vari muzvipoka uchivatsanangurira kuti vanokwanisa kutumira mashoko akanyorwa, mifananidzo kana mashoko akaita zvekutaurwa. 
Vaudze kuti vaedze kutumirana mashoko panharembozha dzavo. 
1. Nyora mashoko ekwaziso utumire: 
• Simudza mufananidzo weWhatsApp uratidze vadzidzi.
• Vatsanangurire panowanikwa mufananidzo uyu munhare wovaratidza mashandisirwo eWhatsApp.
• Udza vadzidzi kuti vanyore mashoko ekwaziso vachitumirana neWhatsApp. 


2. Chikwata chimwe nechimwe ngachitumire mufananidzo wacho.
• Simudza mufananidzo wekamera unowanikwa paWhatsApp. 
• Tsanangura kuti kamera inowanikwa papi paWhatsApp huye kuti rinoshanda sei.
• Udza vadzidzi kuti vatumirane mifananidzo yezvikwata zvavo. 
3. Kutumira kwaziso uchiita zvekutaura: 
• Simudza mufananidzo wemaikorofoni yepaWhatsApp. 
• Tsanangura kuti maikorofoni yepaWhatsApp inowanikwa papi huye kuti inoshanda sei.
• Udza vadzidzi kuti vatumirane kwaziso paWhatsApp vachiita zvekutaura.
• Tsanangura: “Ukatumira munhu mashoko paWhatsApp, unokwanisa kuona kuti asvika here huye kuti amaverenga here nenzira dzinotevera: A) Kana mashoko aenda = tsvunha imwe chete ine ruvara rupfumbu B) Kana mashoko asvika asi asina kuverengwa = tsvunha mbiri dzine ruvara rupfumbu C) Kana mashoko averengwa = tsvunha mbiri dzeruvara rwedenga.
• Bvunza: “Mungakwanisa here kudoma mienzaniso yepaunotumira mufananidzo kana mashoko uchiita ekutaura pachinhambo chekuita ekunyora?”

Zviitwa: Kutumira mashoko muzvikwata paWhatsApp
Tsanangura: “Ikozvino tava kuda kutumira mashoko kuzvikwata muWhatsApp.” 
Tsanangura Nhaurirano dzemuzvikwata paWhatsApp. “PaWhatsApp, vanhu vazhinji vanogona kuita nhaurirano vari muchikwata chimwe.” 
Varatidze “mashandisirwe eWhatsApp: Chikwangwani chenhaurirano dzemuzvikwata paWhatsApp.’
• Tsanangura: “Chikwangwani ichi chiri kuratidza nhanho dzekutanga dzingatorwa pakugadzira chikwata chekuita nacho nhaurirano paWhatsApp.” 
• Varatidze kuti chikwata chekuita nacho nhaurirano paWhatsApp chinogadzirwa sei (kokai vanhu kuchikwata chenhaurirano muchishandisa nhamba dzenharembozha dziri munharembozha dzamapihwa kuti mushandise muri muzvikwata.) 
• Tumira mashoko akanyorwa kana akataurwa kuchikwata cheWhatsApp chako nevadzidzi, ugokumbira vadzidzi kuti vatumirewo mifananidzo yezvikwata zvavo zveWhatsApp kuchikwata chemudzidzisi nevadzidzi.
• Bvunza: “Mungakwanisa here kufunga nezvemienzaniso yepanoda kuti mutumire mashoko kuchikwata cheWhatsApp pane kutumira kumunhu mumwe chete?” 
Chenjedzo: Chikwata chevadzidzi chepaWhatsApp ngachisiiwe chichikwanisa kugamuchira mashoko kusvika pamuchapedza kudzidza. Pota uchikurudzira vadzidzi kuti vatumire mashoko ane chekuita nezvavanofunga, zvavanonzwa nemifanananidzo kuchikwata chevadzidzi chepaWhatsApp.
 
Zvingashandiswa WhatsApp nemunhu sedungamunhu
Kurukurai navadzidzi muchionesana zvakanakira WhatsApp muhupenyu hwavo.  
• Bvunza: “Sevanhu vava kugona kushandisa WhatsApp, kuti munoda kuishandisa chii muhupenyu hwenyu?” Vape mienzaniso inoenderana nezvavanofarira. 
• Bvunza: “Zvamava kudzidza kushandisa WhatsApp kudai, ndezvipi zvamunofarira huye zvamune chidokwa-dokwa chekuita?”
Kuzvichengetedza
Bvunza: “Kuzvichengetedza kunorevei kwamuri?” 
Ipa vadzidzi nguva yekumbozviona vari panzvimbo izere vanhu, semuenzaniso, pamusika. Iti vakurukure pachavo vachiudzana zvavangaita kuti varambe vakachengetedzeka munzvimbo yakadaro. Bvunza mibvunzo inotevera kuti vanyatsofunga zvakadzama pamusoro penyaya iyi: 
	[bookmark: _Hlk73570342]Zvitokonyeso
	Mhinduro dzingangopiwa

	Ndezvipi zvaungaita kana munhu wausingazivi akatanga kukunetsa kana kukuvhiringidza?
	Unosiya akadaro wonyarara. Panoda kungwarira – kazhinji vanhu vakadaro havasiri zvavanozviti vari

	Unoita sei kana usina chokwadi kana kuti usiri kunzwa kugadzikana nekuda kwechimwe chinhu chawakaona kana chakaitika? 
	Hauudzi vanhu nyaya dzako nekuti hauzivi kana kuti hauna chivimbo chekuti wawaudza iyeye haashandisi zvawamuudza nenzira 
isiri iyo here.

	 Unoita sei kana usina chokwadi kana kuti usiri kunzwa kugadzikana nekuda kwechimwe chinhu chawakaona kana chakaitika?
	Unoudza mumwe munhu waunoziva uye waunovimba naye.


	Vanhu vaunowadzana navo unovabata sei?
	Uri munhu anoremekedza vanhu.



Tsanangura: “Zvakakosha kuti murangarire kuti indaneti inzvimbo yeruzhinji, saka zvakakosha kuti nzvimbo yeindaneti tingoibata sezvatinoita nzvimbo yeruzhinji kuti tichengetedzeke.”
Kuzvichengetedza
[bookmark: _Hlk73587646]Rega kutaura nevanhu vausingazivi kana kuti vari kukunetsa. 
Kana usina kugadzikana nekuda kwezvawaona kana kuti zvaitika pakutaura nemunhu waunoziva huye waunovimba naye.
Zvinhu zvine chekuita newe pachako zvinofanirwakuchengetedzwa pakavanzika.
Remekedza vanhu.

Nzira dziri nyore kuzvichengetedza paindaneti
Ipa vadzidzi vako bepa rakanyorwa chenjedzo dzekuzvichengetedza 
• Kurukura nevadzidzi vako muchionesana kuti nzira idzi dzine chii chekuita nekuzvichengetedza paindaneti.
• Shandisa chenjedzo dzinowanikwa muhupenyu nekushandisa mienzaniso yekuti vadzidzi vanoinzwisisa uye inoenderana nemararamiro avo. Semuenzaniso, vadzidzi vechidzimai vanogona kunge vachida kuziva kuti vopedza kushungurudzwa nenzira dzipi. 
Kuchengetedzeka paWhatsApp 
• Bvunza: “Kana munhu wausingazivi akaedza kukutumira mashoko kana kukunetsa paWhatsApp iwe usiri kuda izvozvo unoita sei?” 
• Tsanangura: “PaWhatsApp unogona kuvharira munhu kuti asataura newe nenhamba imwe cheteyo yanga ichikushungurudza.”
• Tora Chikwangwani chinoratidza vadzidzi nzira yekuvharira munhu wavasingadi kutaura naye paWhatsApp wobva wavaratidza kuti zvinoitwa sei
Mutengo 
Tsanangura: “Sezvo mava kuziva kushandisa WhatsApp uye kuti inoshandiswa kuita basa ripi, ngatichitaura kuti kushandisa WhatsApp kunoita marii. Kuti ushandise dandemutande riri munharembozha yako, unofanira kutenga masaisai kubva kune vanopa masaisai.”
Tsanangura: “Mashoko aunotumira neWhatsApp anoshandisa mari shoma kudarika SMS. Kunyange munhu wauri kutumira ari kure sei (chero ari kune imwe nyika, kana padivi nepaunogara) mutengo hauchinji.” 
Ratidza vadzidzi chikwangwani chakanyorwa mitengo 	
• Tsanangura: “Mari inodiwa kuti tishandise paindaneti remunharembozha inoenderana nezvatiri kuita paindaneti. Kuverenga mashoko paindaneti kunodya mari shoma pane kuona mifananidzo, kuridza kana kuturunura mimhanzi kubva paindaneti kunoshandisawo mari yakati wandei, asi kuridza nekuturunura mavhidhiyo kunoda mari yakawanda kudarika zvese zvatadoma.” 
• Tsanangura: “Zvimwe zvakakosha huye zvinotibatsira zvatinowana paindaneti zvinowanzoda mari yakati wandei.” 
 Bvunza: “Pachikwangwani ichi, WhatsApp iri papi?” uye “Pane WhatsApp pachikwangwani ichi panotiudzei pamusoro pemari ingadiwa kuti tishandise WhatsApp?” 
• Bvunza: “Chii chinoita kuti WhatsApp idye mari yakawanda?” Mhinduro: “Mavhidhiyo” 
•Bvunza: “Chii chinoita kuti WhatsApp idye mari shoma?” Mhinduro: “Kutumira mashoko akanyorwa.”

Mitengo 
Kuona kuti kwasara dhata rakadini
• Bvunza: “Zvakakosherei kuti uone kuti mari yawashandisa yakawanda sei?” 
• Mhinduro: “Kuti tinzwisise kuti tashandisa mari yakawanda sei huye kuti zvatinoita zvakasiyana-siyana paindaneti zvingada marii.” 
• Tsanangura: “Unogona kuona kuti wasara nemarii sekungoona kwaunoita kuti wasara nemamineti mangani ekuchaya runhare kana kuti wasara nemashoko akawanda sei aungakwanisa kutumira. Izvi unozviita nekubaya kodhi panharembozha yako inoenderana neinoshandiswa nekambani iri kukupa masaisai.” 
• Tsanangura: “Unogona kuisa mari dzakasiyana-siyana dzedandemutande muzvikwama zvako zveindaneti zvichienderana nekuti paindaneti pacho uri kuda kuzoitei. Pihwa mazano kubva kumumiririri wevanopa masaisai aunoshandisa kuti mari ingakukwanira pane zvaunoda kushandisa ingaita marii.” 
• Tsanangura: “Kana uchikwanisa kuenda paindaneti munzvimbo ine WI-FI zvinoreva kuti hauna mari yekuenda paindaneti yauchashandisa. Mumiririri wevanopa masaisai munzvimbo yauri anogona kukubatsira kutsvaga nzvimbo dzinowanikwa WI-FI. Asi nedzimwewo nguva kunowanikwa WI-FI kunogona kunge kuri kure.” 
• Ratidza vadzidzi vako kuti vanotarisa sei mari yasara yekushandisa paindaneti 
Chenjedzo: Nzira dzekuona nadzo mari yasara yekuenda paindaneti dzinosiyana zvichienderana nenyika yauri huye mhando yemasaisai auri kushandisa. Kana uchida rubatsiro nekuona kuti wasara nemarii yekuenda paindaneti, unokwanisa kubvunza mumiririri wevanopa masaisai ari pedyo newe. 


Dzokororo yezvadzidzwa nepapfupi
Tambai mutambo wekuratidzana mufananidzo weWhatsApp 
• Simudza mifananidzo yeWhatsApp uchiita umwe-umwe 
• Bvunza: “Ichi chii uye chinowanikwa pai munharembozha dzamuinadzo?”
 • Tsanangurira vadzidzi vako zvinoreva mufananidzo umwe neumwe. 
• Ipa vagona kupa mhinduro kwadzo mibairo midiki (sezvihwitsi) wobva wanamira mifananidzo iyi pamadziro kuti vadzidzi varambe vachirangaridzwa zvayakamiririra. 
Tsanangura: kune vadzidzi vako kuti kune dzimwe nzira dzekutumira nadzo mashoko dzakafanana neWhatsApp. Nzira idzi dzinosanganisira: Telegram, Line, Viber, Hike kana Facebook Messenger. 
Chenjedzo: “Nzira zhinji dzepaWhatsApp dzinoshandisa mifananidzo nemashoko zvakafanana. Paunenge uchishandisa dandemutande, tsvaga mifananidzo inomiririra nzira idzi kuitira kuti pauchazosangana nayo mangwana uzive zvainomiririra.”
Dzokororo yezvadzidzwa nepapfupi
• Kurukurai nevadzidzi vataure zvavadzidza pamusoro pekushandisa WhatsApp 
• “Madzidzei pamusoro pekushandisa WhatsApp?”, “Munoishandisa kuita basa rei?” 
• “Yakasiyana chii neSMS?”, “Ndezvipi zvaunokwanisa kuita neWhatsApp zvausingagoni kuita neSMS?” 
• “Une zvimwe zvauchiri kuda kuziva here pamusoro pekushandisa WhatsApp?” 
• “WhatsApp unoda kuishandisa pane zvipi muhupenyu hwako? Ndezvipi zvauri kunyanyofarira huye zviri kukupa chidokwa-dokwa chekushandisa WhatsApp?” 
Chenjedzo: Unogona kuita dzokororo iyi semutambo werodzapfungwa uchipa mibairo (sezvihwitsi) kuvadzidzi vako.
Dzokororo yezvadzidzwa nepapfupi
Chenjedzo: Kana vadzidzi vako vari kuda kuedza kuenda padandemutande nekushandisa Whatsapp panharembozha dzavo, vape nguva yekukwenenzvera ruzivo rwavawana panharembozha dzavo huye vabatsire nekuvakurudzira. 
Kuenda padanho rinotevera
Tomboti mapedza chidzidzo asi machine imwe nguva yamusina kushandisa: 
• Bvunza: “Pane ane mubvunzo here pane zvatadzidza muchidzidzo chino?” 
• Bvunza: “Ndezvipi zvimwe zvamungada kuziva pamusoro peindanet remunharembozha?” 
Zvimwe zvemhando yepamusoro zvemuWhatsApp zvamunogona kuda kukurukura nevadzidzi vako zvinosanganisira: 
• Turura mifananidzo uchibvisa muhomwe inogara mifananidzo mumbozhanhare uchitumira munhaurirano yauri kuita paWhatsApp 
• Kutumira hama neshamwari nzvimbo yauri kuti vazive paunowanikwa 
• Kuisa mufananidzo nezvimwe zvaungada paWhatsApp, kusanganisira nekuti zvimwe zvinhu ungazvivanza sei paWhatsApp.
• Kuturura maapurikesheni kubva maanochengeterwa paindaneti. (Pakadai panoda kuti uve nekero yako yetsambambozha sezvo iriyo inodiwa kupindisa maanochengeterwa paindaneti).

